
SURXONDARYO VILOYATIDA ELEKTRON TIJORAT RIVOJLANISHIGA TAʻSIR 

ETUVCHI OMILLAR TAHLILI 

 

АНАЛИЗ ФАКТОРОВ, ВЛИЯЮЩИХ НА РАЗВИТИЕ ЭЛЕКТРОННОЙ ТОРГОВЛИ В 

РЕГИОНЕ СУРХАНДАРЬЯ 

 

ANALYSIS OF FACTORS AFFECTING THE DEVELOPMENT OF ELECTRONIC 

COMMERCE IN SURKHANDARYA REGION 

 

Shaydulov Shahzod Shuhrat oʻgʻli 
Denov tadbirkorlik va pedagogika instituti Iqtisodiyot yoʻnalishi 2-bosqich talabasi 

 

Annotatsiya 
Maqolada Oʻzbekistonning janubidagi Surxondaryo viloyatida elektron tijorat rivojlanishiga 

taʼsir etuvchi omillar tahlil qilingan. Tadqiqot iqtisodiy, texnologik, ijtimoiy-demografik, huquqiy va 

geografik omillarni qamrab oladi. Milliy va hududiy statistika qoʻmitalari, shuningdek ilmiy 

adabiyotlar asosida viloyatning raqamli infratuzilmasi, aholi xususiyatlari va meʼyoriy-huquqiy 

bazasi oʻrganilgan. Natijalar shuni koʻrsatadiki, internet qamrovi va elektron toʻlov tizimlaridagi 

tafovutlar elektron tijorat rivojlanishining asosiy cheklovchi omili hisoblanadi. Maqola yakunida 

viloyatda elektron tijoratni rivojlantirish boʻyicha amaliy tavsiyalar berilgan. 

Kalit soʻzlar: elektron tijorat, raqamli iqtisodiyot, Surxondaryo viloyati, internet 

infratuzilmasi, raqamli savodxonlik, hududiy rivojlanish. 

 

В статье анализируются факторы, влияющие на развитие электронной торговли в 

Сурхандарьинской области, расположенной на юге Узбекистана. Исследование охватывает 

экономические, технологические, социально-демографические, правовые и географические 

факторы. На основе данных национального и регионального комитетов по статистике, а также 

научной литературы изучены цифровая инфраструктура региона, демографические 

особенности населения и нормативно-правовая база. Результаты показывают, что различия в 

охвате интернета и системах электронных платежей являются основным ограничивающим 

фактором развития электронной торговли. В заключение статьи представлены практические 

рекомендации по развитию электронной торговли в регионе. 

Ключевые слова: электронная торговля, цифровая экономика, Сурхандарьинская 

область, интернет-инфраструктура, цифровая грамотность, региональное развитие. 

 

This article analyzes the factors influencing e-commerce development in Surxondaryo region, 

located in southern Uzbekistan. The study covers economic, technological, socio-demographic, legal 

and geographic factors. Based on data from national and regional statistics committees and scientific 

literature, the regionʼs digital infrastructure, demographic characteristics and regulatory framework 

are examined. The results show that disparities in internet coverage and electronic payment systems 

are the main constraining factor for e-commerce development. The article concludes with practical 

recommendations for developing e-commerce in the region. 

Keywords: e-commerce, digital economy, Surxondaryo region, internet infrastructure, digital 

literacy, regional development. 

 

Zamonaviy iqtisodiyotda elektron tijorat xalqaro va ichki savdoning ajralmas qismiga aylanib 

bormoqda. Oʻzbekistonda elektron tijorat hajmi 2016-yildagi 6,0 mlrd soʻmdan 2024-yilga kelib 15 

211,5 mlrd soʻmga yetib, sakkiz yil ichida 2500 martadan ortiq oʻsgan [1]. Raqamli iqtisodiyotning 

YaIMdagi ulushi 2019-yildagi 0,1 foizdan 2023-yilda 1,2 foizga yetdi [2]. 

Biroq bu rivojlanish barcha hududlarda bir xil emas. Surxondaryo viloyati Afgʻoniston, 

Tojikiston va Turkmaniston bilan chegaradosh boʻlib, 2025-yil holatiga 2 974,4 ming aholiga ega [1]. 

Viloyat YAHM tarkibida qishloq xoʻjaligi 47,9 foizni tashkil etadi [1], bu uning agrar 

yoʻnaltirilganligini va elektron tijorat uchun mahalliy bozor chegaralanganligini koʻrsatadi. 

Muallifning oldingi tadqiqotida Surxondaryoda internet qamrovining 1 foizga oshishi kichik 

biznes xizmatlar hajmini 1,44 foizga oshirishi aniqlangan (β=1,4386; R²=0,8881) [3], bu raqamli 

infratuzilmaga investitsiyalarning yuqori samarasini koʻrsatadi. 

Maqolaning maqsadi – Surxondaryo viloyatida elektron tijorat rivojlanishiga taʼsir etuvchi 

iqtisodiy, texnologik, ijtimoiy va huquqiy omillarni kompleks tahlil qilishdan iborat. 

Rivojlanayotgan davlatlarda elektron tijorat omillariga bagʻishlangan tizimli sharhda 

texnologiya, muhit va isteʼmolchi ishonchi asosiy omillar sifatida aniqlangan [4]. Muallifning 

Surxondaryo boʻyicha oldingi tadqiqotlari bandlik, kichik biznes va raqamli transformatsiya 

jihatlarini qamrab oladi [3, 5, 6, 7]; ularda internet qamrovi va AKT xizmatlarining cheklanganligi 

asosiy toʻsiq sifatida qayd etilgan. Djumayev (2025) hududiy sanoat tarkibiy oʻzgarishlarini 

regressiya tahlili asosida prognozlashni taklif etgan [8]. Maxmudov (2025) esa elektron tijorat 

omillarini Pearson korrelyatsiyasi va regressiya modeli yordamida tahlil qilib, internet abonentlari 

sonini eng kuchli omil sifatida aniqladi (R²=0,98) [9]. 

Xalqaro adabiyotlar asosan boshqa rivojlanayotgan davlatlar konteksti, milliy adabiyotlar 

respublika miqyosida oʻrganilgan boʻlib, Surxondaryoda elektron tijorat omillarini kompleks tahlil 

qiluvchi tadqiqot hozircha amalga oshirilmagan – mazkur maqola shu boʻshliqni toʻldiradi. Shu 

oʻrinda taʼkidlash joizki, muallifning oldingi tadqiqotida viloyatda axborot-kommunikatsiya 

xizmatlari hajmi 2010–2024-yillar davomida 55,6 mlrd soʻmdan 1 078,8 mlrd soʻmga oshgani 

aniqlangan [5], bu raqamli sohaning hududiy iqtisodiyotdagi oʻsib borayotgan oʻrnini koʻrsatadi. 

Tadqiqot tahliliy-qiyosiy va statistik usullarga asoslanadi. Asosiy manbalar: Oʻzbekiston 

Respublikasi Milliy statistika qoʻmitasi va Surxondaryo viloyati statistika boshqarmasining rasmiy 

maʼlumotlari [1], muallifning ilgari nashr etilgan tadqiqotlari [3, 5, 6, 7] hamda meʼyoriy-huquqiy 

hujjatlar [10]. Omillar olti yoʻnalishga ajratilgan: iqtisodiy, texnologik, ijtimoiy-demografik, 

huquqiy-institutsional, geografik-logistika va raqamli savodxonlik. Surxondaryo koʻrsatkichlari 

respublika oʻrtacha qiymatlari bilan qiyosiy tahlil qilingan. 

Surxondaryoda kichik korxonalar 2024-yilda axborot-aloqa sohasida 118,8 mlrd soʻmlik 

mahsulot ishlab chiqargan, bu umumiy hajmning atigi 0,5 foizi [1]. Sanoat 2024-yil yanvar-

sentyabrda 9 809,3 mlrd soʻmlik mahsulot bergan (oʻsish indeksi 108,8%) [1], biroq YAHMda 

qishloq xoʻjaligi (47,9%) ustunlik qiladi, sanoat ulushi past (7,4%) – bu mahalliy bozorni cheklaydi. 

Savdoda kichik korxonalar 149,2 mlrd soʻm foyda koʻrsatgan, yangi ish oʻrinlarining koʻpchiligi 

Termiz va Denovda ochilgan [1]. Xorijiy investitsiyasi korxonalar ulushi 21,4% [1]. 

Texnologik jihatdan, Denov, Jarqoʻrgʻon va Sherobod tumanlarida yangi optik kabellar 

tortilgan, bu yuzlab xonadonlarni internet tarmogʻiga ulash imkonini bergan [1]. “Raqamli 

Oʻzbekiston-2030” doirasida 2020–2022 yillarda internet tarmoq qamrovi 67%dan 96%ga yetgan, 

biroq aholi jon boshiga real foydalanish darajasi atigi 64,3/100, respublika oʻrtachasi (86,5)dan past 

[1] – bu tarmoq mavjudligi va amaliy foydalanish oʻrtasidagi tafovutni koʻrsatadi. Togʻli tumanlarda 

(Boysun, Sariosiyo, Muzrabot) 4G qamrovi toʻliq emas [8]. Surxondaryo boʻyicha elektron toʻlov 

tizimlaridan foydalanish statistikasi hozircha alohida eʼlon qilinmagan, bu muhim maʼlumot 

boʻshligʻini koʻrsatadi. 

Surxondaryo 2025-yil holatiga 2 974,4 ming aholiga ega, bu respublikadagi eng yuqori 

koʻrsatkichlardan biri; tugʻilish koeffitsiyenti 30,9‰ [1]. Yosh aholi ulushi yuqori boʻlsa-da, 18–24 

yoshlilar soni 2013–2024 yillarda 18,2 foizga kamaygan, bu ishsizlik va migratsiya bilan bogʻliq [6]. 

Shu bilan birga, 18–35 yoshli aholi uchun raqamli kasblar va elektron tijorat platformalari yangi 

bandlik manbaiga aylanishi mumkinligi alohida taʼkidlanadi [6]. Shaharlashish darajasining pastligi 

va qishloq aholisining ustunligi raqamli savodxonlik va onlayn xaridlar tarqalishini sekinlashtiradi. 

Huquqiy sohada “Elektron tijorat toʻgʻrisida”gi qonun (2022), “Raqamli Oʻzbekiston-2030” 

strategiyasi (2020) va Vazirlar Mahkamasining 885-son qarori (2024) qabul qilingan [10], ular 

platforma javobgarligi, shaxsiy maʼlumotlar himoyasi va xavfsiz toʻlovlarni tartibga soladi. Biroq 

hududiy darajada soliq va nazorat masalalari toʻliq hal etilmagan. 

Surxondaryoning uch davlat bilan chegaradoshligi, xususan Termizdagi Xayraton oʻtish punkti, 

tranzit savdo uchun strategik imkoniyat yaratadi, biroq yoʻl infratuzilmasi yetarli rivojlanmagan, 

ayniqsa togʻli hududlarda, bu yetkazib berishni qiyinlashtiradi [7]. Raqamli logistika markazlarining 

yetishmasligi onlayn buyurtmalar yetkazilishini sekinlashtiradi. 

Raqamli savodxonlik shaharlarda nisbatan yuqori, qishloqlarda past; oʻzbek tilidagi sifatli 

raqamli kontent va onlayn toʻlovlarga ishonch yetishmovchiligi qoʻshimcha toʻsiq hisoblanadi. 2025-

yil holatiga 20 988 faol tijorat korxonasidan 13 158 tasi MChJ shaklida faoliyat yuritadi [1]; kichik 

biznesning onlayn savdoga oʻtishida texnik bilim va moliyalashtirish asosiy muammo. 

Yuqorida koʻrib chiqilgan omillarni umumlashtirgan holda, ularni ragʻbatlantiruvchi va 

cheklovchi taʼsirlar boʻyicha tizimlashtirish mumkin (1-jadval). 

1-jadval 

 Surxondaryo viloyatida elektron tijorat rivojlanishiga taʼsir etuvchi omillar 

matritsasi. Manba: muallif tahlili. 

Omil Ragʻbatlantiruvchi Cheklovchi 

Iqtisodiy Savdo foydasi (149,2 mlrd soʻm); 

sanoat oʻsishi (+8,8%); TIIK ulushi 

(21,4%) 

YAHMda qishloq xoʻjaligi ulushi 

(47,9%); AKT sektori ulushi (0,5%) 

Texnologik Internet qamrovi oʻsishi (67%→96%, 

2020–2022); optik tarmoqlarning 

kengayishi 

Togʻli hududlarda 4G qamrovi 

pastligi; foydalanish darajasi (64,3 vs 

86,5) 

Ijtimoiy Yuqori aholi salohiyati (2,97 mln); 

tugʻilish 30,9‰ 

18–24 yoshlilar soni −18,2% (2013–

2024); past raqamli savodxonlik 

Huquqiy Elektron tijorat qonuni (2022); 

“Raqamli Oʻzbekiston-2030” 

Hududiy soliq-nazorat masalalari 

toʻliq tartibga solinmagan 

Geografik Xayraton orqali tranzit savdo 

imkoniyati 

Yoʻl infratuzilmasi va logistika 

markazlari yetishmasligi 

Surxondaryoda elektron tijorat rivojlanishi ragʻbatlantiruvchi (yosh aholi salohiyati, sanoat 

oʻsishi, huquqiy islohotlar) va cheklovchi (infratuzilma yetishmovchiligi, past raqamli savodxonlik, 

logistika muammolari) omillar oʻrtasidagi murakkab oʻzaro taʼsir natijasidir. Internet qamrovidagi 

hududiy tafovut (64,3 vs 86,5) eng dolzarb muammo hisoblanadi. 

Tavsiyalar: 1) togʻli va qishloq hududlarida 4G/5G tarmogʻini kengaytirish; 2) mahalliy 

tadbirkorlarni elektron tijoratga oʻtishda moliyaviy va texnik qoʻllab-quvvatlash, Termiz–Denov 

asosida hududiy markazlar tashkil etish; 3) raqamli savodxonlikni oshirish boʻyicha taʼlim 

dasturlarini kengaytirish; 4) Termiz–Xayraton yoʻnalishida mintaqaviy logistika markazlarini 

rivojlantirish; 5) raqamli toʻlov infratuzilmasini kengaytirish va hududiy elektron toʻlov statistikasini 

yuritishni yoʻlga qoʻyish. 

Annotatsiya 

Ushbu maqolada global zargarlik sanoatining bugungi kundagi holati, rivojlanish tendensiyalari 

va sohaga taʼsir koʻrsatayotgan asosiy iqtisodiy-texnologik omillar tahlil qilingan. Dunyo zargarlik 

bozorining yetakchi mamlakatlari tajribasi, isteʼmolchilar talabining oʻzgarishi hamda sunʼiy intellekt 

va laboratoriyada yetishtirilgan olmoslar (LGD) kabi innovatsiyalarning sohaga taʼsiri yoritilgan. 

Shuningdek, maqolada zargarlik sanoatini barqaror rivojlantirish istiqbollari boʻyicha xulosalar 

berilgan. 

Kalit soʻzlar: zargarlik sanoati, global bozor, qimmatbaho metallar, laboratoriya olmoslari, 

Ye-commerce, barqaror rivojlanish, brending. 

 

В данной статье анализируются текущее состояние глобальной ювелирной 

промышленности, тенденции развития и основные экономико-технологические факторы, 

влияющие на отрасль. Освещен опыт ведущих стран мирового ювелирного рынка, изменение 

потребительского спроса и влияние инноваций, таких как искусственный интеллект и 

лабораторно выращенные алмазы (LGD), на отрасль. Также в статье представлены выводы о 

перспективах устойчивого развития ювелирной промышленности. 

Ключевые слова: ювелирная промышленность, глобальный рынок, драгоценные 

металлы, лабораторные алмазы, E-commerce, устойчивое развитие, брендинг. 

 

This article analyzes the current state of the global jewelry industry, development trends, and 

key economic and technological factors influencing the sector. The experience of leading countries 

in the global jewelry market, changes in consumer demand, and the impact of innovations such as 

artificial intelligence and laboratory-grown diamonds (LGD) on the industry are highlighted. The 


